
ABSTRAK

Keselamatan dan kesihatan pekerjaan (KKP) telah menjadi isu berbangkit
kebelakangan ini bagi kebanyakan sektor industri di Malaysia. Institut Latihan
Kementerian Kesihatan (ILKKM) tidak terkecuali permasalahan ini kerana para
pengajar dan pelatih juga terdedah kepada hazad-hazad keselamatan dan kesihatan
pekerjaan. Kajian ini bertujuan mengenalpasti tahap pengetahuan keselamatan
pekerjaan dalam kalangan anggota petugas di Institut Latihan Kementerian Kesihatan
Malaysia Zon Selatan. Seterusnya, faktor-faktor yang mempengaruhinya. Terdapat tiga
faktor yang dikaji iaitu latihan keselamatan, komunikasi keselamatan dan peraturan &
prosedur keselamatan serta hubungkaitnya dengan pengetahuan keselamatan. Kajian
kuantitatif telah dilaksanakan ke atas 217 anggota petugas ILKKM di Johor, Negeri
Sembilan dan Melaka dengan menggunapakai borang soal selidik. Hasil analisis
deskriptif menunjukkan bahawa tahap pengetahuan keselamatan dalam kalangan
responden adalah tinggi. Seterusnya, analisis korelasi telah menentukan terdapat
hubungkait yang positif dan signifikan antara kesemua pembolehubah bebas dengan
kesedaran keselamatan. Tambahan lagi, keputusan analisis regresi berganda mendapati
bahawa faktor latihan keselamatan mempunyai pengaruh yang signifikan terhadap
kesedaran keselamatan pekerjaan dalam kalangan anggota petugas ILKKM Zon
Selatan. Kesimpulannya, kajian ini berjaya mengenalpasti bahawa tahap pengetahuan
keselamatan pekerjaan anggota-anggota ILKKM Zon Selatan adalah tinggi serta
latihan keselamatan merupakan faktor dominan yang mempengaruhinya. Kajian
lanjutan yang berterusan perlu dilaksanakan terutama kepada faktor-faktor lain yang

boleh menjadi penentu kepada tahap pengetahuan keselamatan pekerjaan di ILKKM.

Kata kunci: Keselamatan dan kesihatan pekerjaan, pengetahuan keselamatan, latihan

keselamatan, Komunikasi Keselamatan, Peraturan & Prosedure Keselamatan.



ABSTRACT

Occupational safety and health (OSH) has recently become a rising issue in all
industrial sectors in Malaysia. Nevertheless, Ministry of Health Training Institutes
(ILKKM) are not exempted in from such issue as the staff as well as trainees are also
exposed to occupational safety and health hazards. This study aims to identify the level
of safety knowledge among the staff at the ILKKM Southern Region. Furthermore, the
research identified the factors that could influence the level of safety knowledge. There
are three factors studied in this research namely safety training, safety communication
and safety rules & procedures. A quantitative study has been conducted on 217 staff of
ILKKM in Johor, Negeri Sembilan and Melaka using self-administered questionnaires.
The descriptive analysis results revealed that the level of occupational safety
knowledge among the respondents is high. Moreover, the correlation analysis has
indicated that there is positive and significant correlation between the independent
variables and safety. In addition, the result of multiple regression analysis showed that
safety training has significantly influenced safety knowledge of the ILKKM staff. In
conclusion, this study has successfully identified that the level of safety knowledge
among staff in ILKKM Southern Region is high and safety training is the dominant
influencing factor. Continual further studies need to be conducted especially on other
factors which might become the determinants for occupational safety knowledge in
ILKKM.

Keywords: Occupational safety and health, safety knowledge, safety training, safety

communication, safety rules & procedures

BAB 1
PENGENALAN

1.1  Latar Belakang

Pengetahuan tentang Kesihatan dan Keselamatan Pekerjaan (KKP) bukan
sesuatu yang perlu diambil ringan. Menurut Mathathevan (1984), pengetahuan
tentang KKP adalah melibatkan beberapa pakar dalam pelbagai bidang yang mana
mereka yang mempunyai kepakaran masing-masing memainkan peranan mengikut
kepakaran membentuk pengetahuan berkaitan dengan KKP. Isu ini menjadi penting
dalam usaha dunia menangani permasalahan membabitkan KKP. Selain itu,
Notoatmodjo (2003), menyatakan bahawa pengetahuan adalah hasil dari 'mengetahui’
sesuatu perkara yang berlaku ke atas diri seseorang individu. Abdul Hamid (2004)
pula mengetengahkan bahawa pengetahuan adalah tahap dalam bentuk kebenaran,
maklumat dan prinsip. Pengetahuan hadir dari pengalaman lampau dan baharu serta ia

terjadi dengan sendirinya ataupun diperolehi melalui sumber-sumber yang lain.

Seandainya pengalaman tersebut merupakan pengalaman lampau maka ianya
akan diaplikasikan apabila menghadapinya dan jika sebaliknya, maka pengetahuan
dari sumber lain yang diperolehi akan diaplikasikan. Menurut Runco (2003),
pengetahuan adalah bentuk informasi-informasi untuk satu jangka masa dan dingat
kembali apabila memerlukannya. Dari itu pengetahuan yang positif akan menjadikan
seseorang itu bertindak secara positif atau sebaliknya. Notoatmodjo (2003) menambah

lagi bahawa sebahagian besar pengetahuan manusia didapati menerusi pengalaman

